
Panchayudhastutih

பஞ்சாயுத⁴ஸ்துதி:

ஶ்ரீ:

அத² பஞ்சாயுத⁴ஸ்துதி: ।
ப்ரதி²மஹிதம் ப்ரோத்³யத்³த⁴நமித்ரத்³யோதம் மஹாயுத⁴ம் ஹ்ரு’த³யே ।
ஸாரஸநாப⁴ம் கலயே ஸுத³ர்ஶநம் ஸாது⁴சக்ரராஜந்தம் ॥ 1॥
ஹரிமுக²மருத³பி⁴ஸம்ஸ்தவப⁴வநிநத³த்⁴வஸ்தத³நுதநுஜத³ர்ப: ।
பஞ்சஜநாதா⁴ரோऽவ்யாத்³ப⁴க³வாவ்ராஜந்மஹாத³ர: கோऽபி ॥ 2॥
ருசிராங்க³தா³பு⁴ஜங்க³மபுங்க³வகி³ரிபதிகரக்³ரஹோல்லஸிதாம் ।
விது⁴தாலஸத³நுஜாதாம் ஸாது⁴ஶ்ரியமாஶ்ரயே ஶரணம் ॥ 3॥
ஸந்நந்த³கமஸிதோஜ்ஜ்வலமோஜ:ஶ்ரீமத்ஸரூபதே⁴யாங்க³ம் ।
த்⁴யாயாமோ ப³லிதை³த்யத்⁴வம்ஸநத³க்ஷிணமஹாஶயாகலிதம் ॥ 4॥
ஸமுபநதேஷு ப்ரவணம் விதூ⁴நிதஜ்யாநிக்⁴ரு’ஷ்டபரகோடி ।
வஸ்துமஹாஶார்ங்க³ம் சிரமஸ்து மம ஶ்ரேயஸே கிமபி ॥ 5॥
அநுதி³நக்ரு’திரசநக்ரு’தீ ஶ்ரீக்ரு’ஷ்ணப்³ரஹ்மதந்த்ரபரகால: ।
இஷ்டார்த²தா³ம் யதிரிமாம் ஶ்லிஷ்டாம் பஞ்சாயுதீ⁴யநுதிமதநோத் ॥ 6॥
இதி ஶ்ரீக்ரு’ஷ்ண ப்³ரஹ்மதந்த்ர பரகால மஹாதே³ஶிகாநாம் க்ரு’திஷு
பஞ்சாயுதீ⁴யஸ்துதிஸ்ஸம்பூர்ணா ॥

